ԱՄՓՈՓԱԹԵՐԹ
«Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման 

նախագծի /այսուհետ` Նախագիծ/ վերաբերյալ ՀՀ կառավարության աշխատակազմի իրավաբանական վարչությունից ստացված եզրակացության և ՀՀ առողջապահության նախարարության ներկայացրած կարծիքի
	N
	Առաջարկության բովանդակությունը
	Կատարված փոփոխությունները, իսկ չընդունման դեպքում՝ հիմնավորումները

	ՀՀ կառավարության աշխատակազմի իրավաբանական վարչություն

	Նախագծի 2-րդ կետի 2-րդ ենթակետում լրացվել է <<ա>> պարբերություն, որի վերաբերյալ առկա են մի շարք խնդիրներ: Մասնավորապես որևէ կերպ հիմնավորված չէ նման դեպքերում <<Գնումների մասին>> օրենքի 23-րդ հոդվածի 1-ին մասի 1-ին կետի հիման վրա այդ կետում նշված ապրանքների/ծառայությունների գնումների կատարումը, պարզ չէ, թե արդյոք առաջարկվող 23-րդ կետը քննարկվել է նման փորձաքննություններ նշանակող մարմինների հետ: 
	Նախագծի 2-րդ կետի 2-րդ ենթակետում կատարված լրացումները վերաբերում են միայն ՀՀ առողջապահության նախարարության կարիքների համար ծառայությունների ձեռքբերմանը: Ընդ որում հիշյալ կետով հաստատվող ցանկում՝ նշված ծառայությունների ներառման հարցը աշխատանքային կարգով քննարկվել է ինչպես ՀՀ վարչապետի մոտ, այնպես էլ ՀՀ առողջապահության նախարարության ներկայացուցիչների հետ:

	Բացի այդ առաջարկվող կարգավորման մեջ կիրառվող մի շարք եզրույթներ և ծառույությունների տեսակներ չեն համապատասխանում սահմանադրորեն ամրագրված որոշակիության սկզբունքի պահանջներին, պարզ չէ, թե «ուժային մարմիններ» եզրույթն ինչ է ներռաում, կամ ինչ ծառայություններ են ներառում առաջարկվող 27-րդ և 28-րդ կետերը: 
	Նախագծի 2-րդ կետի 2-րդ ենթակետով հաստատվող ցանկի 23-րդ տողում կատարվել է փոփոխություն:
Միաժամանակ նշված ցանկի 27-րդ և 28-րդ տողերում տողերում նշված ծառայությունները ներառում են համապատասխանաբար՝ առողջապահության բնագավառի նորմատիվ փաստաթղթերի մշակումը, ինչպես նաև ծխելու դեմ պայքարի ռազմավարությամբ նախատաեսված միջոցառումների իրականացման համար անհրաժեշտ գնումները: Ընդ որում հիշյալ կետերում նշված ծառայությունների ներառման հարցը աշխատանքային կարգով քննարկվել է ինչպես ՀՀ վարչապետի մոտ, այնպես էլ ՀՀ առողջապահության նախարարության ներկայացուցիչների հետ:

	Նախագծի 4-րդ կետի վերաբերյալ հարկ է նաև ի նկատի ունենալ, որ թեև <<Իրավական ակտերի մասին>> ՀՀ օրենքի 2-րդ և 79-րդ հոդվածների համաձայն ակտը կարող է ունենալ ժամանակավոր բնույթ, նման կարգավորման կիրառումը ակտում փոփոխություն կամ լրացում կատարող ակտի չի կարող ժամանակավոր գործողություն ունենալ, քանի որ անհասկանալի է ժամանակի ավարտին արդեն իսկ կատարված լրացման կարգավիճակը: Նման դեպքերում պետք է կրկին փոփոխություն կատարվի հիմնական ակտում՝  <<Իրավական ակտերի մասին>> ՀՀ օրենքի 45-րդ հոդվածի 8-րդ մասին համապատասխան:
	Ընդունվել է, Նախագծում կատարվել է համապատասխան փոփոխություն: Միաժամանակ անհրաժեշտության դեպքում 2018 թվականի ավարտին կներկայացվի հիմնական ակտում փոփոխություն կատարելու վերաբերյալ ՀՀ կառավարության որոշման նախագիծ:

	ՀՀ առողջապահության նախարարություն

	Առաջարկվում է Կարգի 23-րդ կետի 4-րդ ենթակետի 23-րդ տողում «դիակների» բառից հետո ավելացնել «, կենդանի անձանց, կենսաբանական ծագման նյութերի փորձաքննություններ» բառերը: Կարգի 23-րդ կետի 4-րդ ենթակետի 30-րդ տողը խմբագրել հետևյալ նախադասությամբ. «Առողջապահության բնագավառում մասնագիտական գործունեության հավաստարմագրման և շարունակական մասնագիտական զարգացման կրեդիտավորման ծառայություններ»: 
	Ընդունվել է: Նախագծի 2-րդ կետի 2-րդ ենթակետով հաստատվող ցանկի 23-րդ տողում կատարվել է փոփոխություն

	Կարգի 23-րդ կետի 4-րդ ենթակետի 30-րդ տողը խմբագրել հետևյալ նախադասությամբ. «Առողջապահության բնագավառում մասնագիտական գործունեության հավաստարմագրման և շարունակական մասնագիտական զարգացման կրեդիտավորման ծառայություններ»:
	Չի ընդունվել: Նշված տողում ներառված ծառայությունը համապատասխանում է ՀՀ 2018 թվականի պետական բյուջեով և ՀՀ կառավարության 28.12.17թ. «ՀՀ 2018 թվականի պետական բյուջեի կատարումն ապահովող միջոցառումների մասին» թիվ 1717-Ն որոշմամբ նախատեսված համապատասխան ծրագրի անվանմանը: 

	Միաժամանակ, հայտնում են, որ սույն Նախագծով առաջարկվող Կարգի 23-րդ կետի 4-րդ ենթակետի 23-30 տողերի լրացումներով պայմանավորված գործարքները դրամաշնորհ դիտարկելու նպատակով ՀՀ առողջապահության նախարարությունը պաշտոնապես դիմել է ՀՀ ֆինանսների նախարարություն: Հաշվի առնելով սույն Նախագծի ընդունման ժամկետի սղությունը, ՀՀ առողջապահության նախարարությունը առարկություն չունի Նախագծի 4-րդ կետով առաջարկվող ժամկետի կիրառման դրույթի վերաբերյալ և միաժամանակ, հայտնում եմ, որ ՀՀ առողջապահության նախարարությունը ընթացիկ տարվա ընթացքում պլանավորում է շարունակել նշված հարցի շուրջ բանակցությունները ՀՀ ֆինանսների նախարարության հետ:
	Ընդունվել է ի գիտություն:


